
(жазони ўташдан муддатидан илгари шартли озод қилиш ҳақида)

2023 йил 17 апрель куни жиноят ишлари бўйича Қизириқ туман суди, ўз биносида очиқ суд мажлисида, раислик қилувчи туман судининг раиси О.Каримов, судья ёрдамчиси Х.Абдусаломовнанинг котиблигида, Қизириқ туман прокурорининг ёрдамчиси О.Хайитов, Қизириқ тумани ИИБ ЖХХ Пробация гуруҳи катта инспектори майор У.Болтаев ва маҳкум О.Хужаёровнинг иштирокида, Қизириқ туман ИИБ бошлиғининг маҳкум Хужаёров Омонбой Қулматовичга тайинланган ахлоқ тузатиш ишлари жазосини ўташдан муддатидан илгари шартли равишда озод қилиш ҳақидаги тақдимномаси кўрилди. Иш ҳужжатларига кўра:
		
Хужаёров Омонбой Қулматович, 1988 йил 7 декабрда Қизириқ туманида туғилган, миллати ўзбек, Ўзбекистон Республикаси фуқароси,  оилали, 4 нафар фарзанди бор, жиноят ишлари бўйича Қизириқ туман судининг  2022 йил 28 сентябрдаги ҳукмига кўра, ЖКнинг  207-моддаси 1-қисми,  209-моддаси 
1-қисми билан Жиноят кодекси 59-моддаси 2-қисми тартибида тайинланган жазоларни қисман қўшиш йўли билан узил-кесил ушбу Кодекснинг 45-моддасига асосан 1 (бир) йил муддатга давлат иштирокидаги мансабдорлик ва моддий жавобгарлик юклатилган лавозимларда ишлаш ҳуқуқидан маҳрум қилиб иш ҳақининг 20 фоизини давлат даромадига ушлаб олган ҳолда  1 (бир)  йил 2 (икки) ой  аҳлоқ тузатиш ишлари жазоси тайинланган, ўталмаган аҳлоқ тузатиш ишлари жазоси 8 ой 28 кунни ташкил этади,  кадастр агентлиги Қизириқ туман бўлимида етакчи мутахассис вазифасида ишлайди, Қизириқ тумани, “Наврўз” маҳалласида яшайди.   
Суд, Қизириқ туман ИИБ бошлиғининг тақдимномаси ва унга илова қилинган ҳужжатлари билан биргаликда кўриб чиқиб, қўйидагиларни

а  н  и  қ  л  а  д  и:

           Жиноят ишлари бўйича Қизириқ туман судининг  2022 йил 
28 сентябрдаги ҳукмига кўра,  О.Хужаёровга ЖКнинг  207-моддаси 1-қисми,  209-моддаси 1-қисми билан Жиноят кодекси 59-моддаси 2-қисми тартибида тайинланган жазоларни қисман қўшиш йўли билан узил-кесил ушбу Кодекснинг 45-моддасига асосан 1 (бир) йил муддатга давлат иштирокидаги мансабдорлик ва моддий жавобгарлик юклатилган лавозимларда ишлаш ҳуқуқидан маҳрум қилиб иш ҳақининг 20 фоизини давлат даромадига ушлаб олган ҳолда  1 (бир)  йил 2 (икки) ой  аҳлоқ тузатиш ишлари жазоси тайинланган, ўталмаган аҳлоқ тузатиш ишлари жазоси 8 ой 28 кунни ташкил этади.   
            Тақдимномада, маҳкум Хужаёров Омонбой Қулматович Қизириқ тумани ИИБ ЖХХ Пробация гуруҳи ҳисобида туриб, жазони ўташда ўрнатилган тартиб-қоида талабларини бажарганлиги, меҳнатга ҳалол муносабатда бўлганлиги ва содир этган жиноятидан пушаймонлигини инобатга олиб, Ўзбекистон Республикаси ЖКнинг 73-моддаси 3-қисми “а” бандига асосан ўталмай қолган 8 ой 28 кун ахлоқ тузатиш ишлари жазосини ўташдан муддатидан илгари шартли равишда озод қилиш тавсия қилинган.
Суд, тақдимномада келтирилган важларни ўрганиб чиқиб, тарафларнинг тақдимномани қаноатлантириш ҳақидаги фикрларини тинглаб, илова қилинган ҳужжатларни текшириб, тақдимномани қаноатлантиришни лозим топади.
Чунки, Ўзбекистон Республикаси ЖКнинг 73-моддаси 3-қисмида, жазони ўташдан муддатидан илгари озод қилиш жазо турлари учун ўрнатилган тартиб-қоида талабларини бажарган ва меҳнатга ҳалол муносабатда бўлган маҳкумга нисбатан қўлланиши, ушбу модданинг 
3-қисми “а” бандида, ижтимоий хавфи катта бўлмаган ёки унча оғир бўлмаган жинояти учун суд тайинлаган жазо муддатининг камида учдан бир қисмини ўтаб бўлганидан кейин қўлланиши мумкинлиги белгиланган.
Суд, маҳкум Хужаёров Омонбой Қулматович ИИБ ЖХХ Пробация гуруҳи ҳисобида туриб, жазони ўташда ўрнатилган тартиб-қоида талабларини бажарганлиги ва меҳнатга ҳалол муносабатда бўлганлигини инобатга олиб, уни Ўзбекистон Республикаси ЖКнинг 73-моддаси 3-қисми “а” бандига асосан ахлоқ тузатиш ишлари жазосининг ўталмай қолган 
8 ой 28 кунини ўташдан муддатидан илгари шартли равишда озод қилишни мақсадга мувофиқ деб ҳисоблайди.
Юқоридагилардан келиб чиқиб, Ўзбекистон Республикаси ЖКнинг 73-моддаси ва ЖПКнинг 536-моддасига асосан, суд 
				
а ж р и м   қ и л а д и:

Қизириқ тумани ИИБ бошлиғининг тақдимномаси қаноатлантирилсин.
Маҳкум Хужаёров Омонбой Қулматович ўталмай қолган 8 ой 28 кун  ахлоқ тузатиш ишлари жазосини ўташдан Ўзбекистон Республикаси ЖКнинг 73-моддаси 3-қисми “а” бандига асосан муддатидан илгари шартли равишда озод қилинсин.
Хужаёров Омонбой Қулматовичга жазонинг ўталмаган қисми мобайнида қасддан янги жиноят содир этган тақдирда, Ўзбекистон Республикаси ЖКнинг 60-моддасида назарда тутилган қоидаларга мувофиқ жазо тайинланиши тушунтирилсин.
Ажримдан норози тарафлар ажрим эълон қилинган кундан эътиборан йигирма кунлик муддатда, хусусий шикоят бериши ёки хусусий протест билдириши мумкин. 

            Раислик қилувчи		    	имзо                         	О.Каримов

            Аслига тўғри                                                                                       О.Каримов

